
LABURPENA: 

Ikerkuntza Jan honekin, eskulturaren eta hiriko altzarien arteko muga nahi dugu adierazi, bitarte hori agerian 
jarriz. Batez ere XX. mendeko azken hiru hamarkadetatik aurrera elementu hauekiko -hiriko altzariak batik 
bat- nabarmendu diren fenomeno estetikoak ulertzeko eta bere balioaz jabetzeko gida teoriko jakin batzuk 
arautzea da gure helburua. Esandakoa abangoardia historikoen eraginez gertaturiko eskulturaren 
'objektualizazio' prozesuarekin elkartu behar dugu, diseinu erabilgarriak bereganatu dituen joera artistiko 
sinkretikoen aplikazioarekin batera. Beraz, gure hipotesi nagusiaren mamiak hiriko altzariei kualitate 
eskultorikoak ematen dizkien 'deribazioa' eta lerrakuntza hartzen ditu aintzakotzat, mugaren erdibideko 
'limitean' eta zirrikituan ('interstizioan') gauzatuz. Bertan atzematen baita, eskultura publikoaren eta eskala 
txikiko arkitekturaren ('mikro-arkitekturaren') arteko harremana -sinergia- hirietako espazio publikoen 
berreskurapenean eragina duena, hain zuzen ere hiriko altzarien garapenean, detaile gisa, agertu daitekeena. 

Kontzeptu hauen inguruan -hiria, arkitektura, hiriko espazio publikoa, eskultura publikoa eta hiriko altzariak 
besteak beste- kokatzen eta egituratzen da proposatu dugun co1pus metodologikoa, eta horretarako, ongi 
ezagutzen dugun Bilboko hiri-eskenatoki konkretuan bameratu gara. Garrantzi handiko abiapuntua da 
guretzat eboluzio historikoagatik eta industriaren ondorengo metropoli berrian gertatzen diren aldaketen eta 
diseinu eraberritzearen eraginagatik. 

Bilbon ikusten dugun 'hiri-traza' -aipatzen ditugun beste hirietan bezalaxe; Bartzelonako kasua adibidez­
erabakigarria da hirigintzak baldintzatzen duen lurra!dearen anto!aketan. Honen lekuko <lira ibaiaren 
presentzia eta baldintza geografikoak. Hiri-trazak, plangintzako egitamu, komunikazio sare eta 
arkitekturarekin batera, espazio publikoetan gorpuzten diren 'hiriko eskenografiak' josten ditu. Berauetan, 
iraupen ('permanentzia') monumentalak eta iraunkortasun ('persistentzia') sinbolikoak -monumentuaren 
baloreak islatzen dituzten arkitekturak edota eskulturak- batera kokatuta agertzen <lira modemitate-ostean 
(postmodemitatean), kontzeptu ik:uspegitik gero eta konplexuagoa eta fisikoki gero eta mugagaitzagoa den 
'lurralde-espazioan'. Hantxe ditugu, arrasto sasimonumentala edo eskultorikoa darien hiri altzarietariko 
objektu bitxien ondoan, esparru berean. 

Giltza-hitzak; 

Anakronismoa 
Arkitektura/ Mikro-arkitektura 
Eskultura publikoa 
Hiriaren berreskurapeiz 'urbanoa' 
Hiriko altzariak 
Hiriko espazio publikoa 
Hiriko paisaia 
Industriaren ondorengo hiria 
Metropoli eremua 
Monumentua 
Muga ('limitea ?I Irristapena 
Tresna ('artefakto? estetikoa 

